
   

 

 

 

 

 

 

 

ᐊᐱᖅᑯᑏᑦ ᑭᐅᔾᔪᑏᓪᓗ 

ᐅᖅᓱᐊᓗᒃ ᑯᕕᔪᖅ ᓴᓂᑭᓗᐊᕐᒥ − ᔪᓚᐃ 22, 2024 

 

ᐊᐱᖅᑯᑎ: ᐃᓄᖕᓄᑦ ᑐᓴᖅᑕᐅᔪᒃᓴᑦ ᓇᓗᓇᐃᖅᓯᓚᐅᖅᑐᑦ 5000 ᓖᑕᓂᒃ ᐅᖅᓱᐊᓗᖕᒥᑦ 

ᑯᕕᔪᖃᓚᐅᕐᓂᖓᓂᒃ. ᖃᓄᖅ ᑖᓐᓇ ᖃᔅᓯᐅᓂᖓ ᖃᐅᔨᔭᐅᓚᐅᖅᐸ ᐊᒻᒪᓗ ᖃᓄᑎᒋ ᑖᓐᓇ 

ᓈᓴᐅᑦ ᑕᒻᒪᖓᙱᓚᖅ?  

ᓯᕗᓪᓕᕐᒥ ᒥᒃᓴᐅᑦᑎᓯᒪᔪᑦ ᐅᖅᓱᐊᓗᖕᒧᑦ ᑯᕕᓚᐅᖅᑐᒧᑦ ᔪᓚᐃ 22, 2024−ᒥ, ᐅᖃᐅᓯᐅᓚᐅᖅᐳᑦ 

5000 ᓖᑕᓂᒃ ᑐᙵᕕᒋᔭᐅᓪᓗᑎᒃ ᑐᑭᓯᒋᐊᒐᒃᓴᑦ ᖃᐅᔨᒪᔭᐅᓪᓗᑎᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐅᖅᓱᐊᓗᓕᕆᔨᒃᑯᖏᓐᓄᑦ, ᐊᐅᓚᑕᐅᒋᐊᓕᖕᓄᑦ ᑲᒪᔨᐅᓂᖏᓐᓄᑦ. 

ᐊᐃᑦᑖᖑᒐᓗᐊᖅ, ᑕᑎᒋᔭᒃᓴᐅᙱᑦᑐᑦ ᑐᓴᐅᒪᔭᒃᓴᑦ ᑯᕕᔪᒧᑦ ᓇᒃᓯᐅᔾᔭᐅᒻᒪᕆᓚᐅᕐᓂᖏᓐᓄᑦ.  

ᖃᔅᓯᐅᓂᖏᑦ ᐅᖃᐅᓯᐅᔪᑦ ᐊᓯᖏᓐᓄᑦ ᑐᙵᕕᖃᖅᑰᔨᔪᑦ ᖃᔅᓯᐅᓂᐊᕋᓱᒋᔭᐅᔪᒧᑦ 

ᐅᖅᓱᖅᑖᕐᕕᖕᒧᑦ, ᐅᖅᓱᐊᓗᒡᓗ ᑯᕕᓂᓪᓚᑦᑖᓚᐅᖅᑐᖅ ᑖᓐᓇᐅᙱᑦᑐᖅ, ᑕᐃᒪᐃᓐᓂᖓᓄᑦ ᑖᒃᑯᐊ 

ᓈᓴᐅᑎᑦ ᐱᓗᐊᒪᔮᖅᓯᒪᔪᑦ ᐊᒻᒪ ᑕᒻᒪᖅᓯᒪᓪᓗᑎᒃ. ᖃᐅᔨᓴᖅᑕᐅᓚᐅᖅᑎᓪᓗᒍ ᓄᓇᑦᑕ ᐊᕙᑎᖓ, 

ᔪᓚᐃ 23−ᒥᑦ 1−ᒥᑦ ᐅᓐᓄᒃᓴᒃᑯᑦ, ᑲᑎᖦᖢᒋᑦ ᑯᕕᓚᐅᖅᑐᑦ ᓄᑖᙳᕆᐊᖅᑕᐅᓚᐅᖅᐳᑦ 4,800 

ᓖᑕᓂᕋᖅᑕᐅᓪᓗᓂ.  

 ᐊᐱᖅᑯᑎ: ᖃᓄᖅ ᐅᖅᓱᐊᓗᒃ ᑯᕕᓚᐅᖅᐸ? ᑭᓱᒥᒃ ᐱᔾᔪᑎᖃᓚᐅᕐᒪᑕ?  

ᐅᖅᓱᐊᓗᒃ ᑯᕕᓚᐅᖅᑐᖅ ᐃᓄᖕᒧᑦ ᑕᒻᒪᐅᑕᐅᓚᐅᖅᐳᖅ ᓯᒥᖓ ᐊᑯᓐᓂᖓᒍᑦ ᐅᖅᓲᓯᕝᕕᓪᓗᐊᑕᐅᑉ 

ᒥᑭᓐᓂᖅᓴᒥᒡᓗ ᐅᒃᑯᐃᖓᔪᖃᓚᐅᖅᖢᓂ ᐅᖅᓴᒃᑕᐅᒃᑲᓐᓂᖅᑎᓪᓗᒍ. ᒥᑭᑦᑐᖅ ᐅᖅᓴᒡᕕᒃ, ᑕᑕᒻᒪᑦ, 

ᑕᑕᐅᔾᔨᓚᐅᖅᐳᖅ. ᑯᕕᔪᖅ ᖃᐅᔨᔭᐅᑐᐊᕐᒪᑦ, ᓯᒥᒃᑕᐅᑎᖓ ᓯᒥᒃᑕᐅᓪᓗᓂ, ᓄᖅᑲᖅᑎᑕᐅᓪᓗᑎᒃ 

ᐅᖅᓱᒥᒃ ᑯᕕᔪᓐᓃᖅᑎᖦᖢᒍ.  

ᐊᐱᖅᑯᑎ: ᐅᖅᓱᐊᓗᒃ ᑯᕕᔪᖅ ᐊᐅᓚᑕᐅᑦᑎᐊᓚᐅᖅᐸ?  

ᐄ, ᐅᖅᓱᐊᓗᒃ ᑯᕕᓚᐅᖅᑐᖅ ᑕᕝᕙᓂᔅᓴᐃᓐᓇᖅ ᐅᓪᓗᕐᒥ ᐊᐅᓚᑕᐅᑦᑎᐊᓚᐅᖅᑐᖅ, ᔪᓚᐃ 22, 

2024, ᐊᒻᒪ ᐅᖅᓱᖅᑖᕐᕕᖕᒥ ᑰᒡᕕᓕᐊᕆᓯᒪᔪᒥᒃ. ᐃᔅᓴᒌᒃᑯᑏᑦ ᐊᑐᖅᑕᐅᓚᐅᖅᐳᑦ, ᐊᒻᒪᓗ 

ᐅᖅᓱᐊᓗᕕᓂᕐᓂᒃ ᐊᒥᐊᒃᑯᖃᖅᑰᔨᙱᖦᖢᓂ. ᐅᖅᓱᖅᑖᕐᕖᑦ ᐋᖅᑭᒃᓯᒪᔪᑦ ᐊᑦᑕᕐᓇᙱᓐᓇᓱᖕᓂᕐᒧᑦ 

ᐊᕙᑎᖃᖅᖢᑎᒃ ᖃᓂᒋᔭᖓᓂᓪᓗ ᓄᓇᓖᑦ, ᐋᖅᑭᒃᓯᒪᔪᑦ ᑕᐃᒪᐃᑦᑐᓄᑦ.  

ᐊᐱᖅᑯᑎ: ᖃᓄᐃᒻᒪᑦ ᓴᓂᑭᓗᐊᕐᒥᐅᑦ ᕿᒫᑎᑕᐅᒋᐊᖃᓚᐅᖅᐸᑦ?  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᓕᐅᔾᔭᐅᓚᐅᙱᑦᑐᑦ ᐃᓱᒪᓕᐅᕆᓂᕐᒧᑦ 

ᐃᓚᒋᔭᐅᓚᐅᙱᖦᖢᑎᒡᓗ ᖃᓄᑐᐃᓐᓇᖅ ᑐᓴᐅᒪᔪᓕᕆᔾᔪᑎᓄᑦ ᕼᐋᒻᒪᓚᒃᑯᓐᓄᑦ 

ᑐᓴᖅᑎᑦᑎᔾᔪᑕᐅᓚᐅᖅᑐᓄᑦ ᓄᓇᖅᑲᑎᒌᓂᒃ ᓄᓇᓕᖕᓂ ᕿᒫᔭᕆᐊᖃᖅᑎᓪᓗᒋᑦ.  



ᓄᓇᕗᑦ ᒐᕙᒪᒃᑯᑦ ᐃᓯᕈᓐᓇᖅᑎᑦᑎᓚᐅᖅᐳᑦ ᐃᓕᓐᓂᐊᕐᕕᖕᒥ ᐃᓂᒋᔭᐅᓚᐅᑲᖕᓂᐊᖅᑐᒥᒃ 

ᓄᓇᓕᖕᒥᐅᓄᑦ ᑯᕕᔪᖃᕐᓂᖅᐸᑦ ᐊᑲᐅᔪᓐᓃᕈᑕᐅᓚᐅᖅᐳᑦ ᐃᒡᓗᖏᓐᓂᒃ. ᑭᓯᐊᓂ, ᐅᖃᓕᒫᖅᑕᐅᔪᑦ 

ᑭᒡᒐᖅᑐᐃᔨᓄᑦ ᐊᕙᑎᓕᕆᔨᒃᑯᓐᓂᙶᖅᑐᑦ ᑯᕕᔪᖃᓚᐅᖅᑎᓪᓗᒍ ᖃᐅᔨᓚᐅᖅᐳᑦ 

ᐳᔪᕐᑕᖃᙱᓐᓂᖓᓂᒃ ᑯᕕᕝᕕᐅᔫᑉ ᖃᓂᒋᔮᓂ.  

ᐊᐱᖅᑯᑎ: ᖃᓄᖅ ᐊᑯᓂᐅᑎᒋᔪᖅ ᕿᒫᔭᕆᐊᖃᓚᐅᖅᐸᑦ?  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓚᐅᖅᐳᑦ ᕼᐋᒻᒪᓚᒃᑯᓐᓂ ᐅᓪᓗᓕᒫᖅ 

ᐊᑐᐃᓐᓇᕈᖅᑎᑦᑎᓇᓱᒃᖢᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᑐᑭᓯᒋᐊᒐᒃᓴᓂᒃ ᐅᖅᓱᐊᓗᖕᒥ 

ᑯᕕᔪᖃᖅᑎᓪᓗᒍ. ᑐᓴᐅᒪᑎᑦᑎᓂᖅ ᒪᓕᑦᑎᐊᓚᐅᖅᑐᖅ, ᓇᓗᓇᐃᖅᓯᓪᓗᓂ ᐊᑦᑕᕐᓇᕐᓂᖓ 

ᓄᓇᓕᖕᒧᑦ ᐱᓗᐊᙱᖦᖢᓂ.  

ᑎᑭᓚᐅᖅᑎᓪᓗᒍ ᓄᓇᑦᑕ ᐊᕙᑎᓕᕆᔨᒃᑯᑦ 5−ᒧᐊᖅᐸᑦ ᐅᓐᓄᒃᓴᒃᑯᑦ ᔪᓚᐃ 22, 2024−ᒥᑦ, 

ᖃᐅᔨᔭᐅᓚᐅᖅᐳᖅ ᐅᖅᓱᐊᓗᕕᓂᖅᑕᖃᙱᓐᓂᖓᓂᑦ, ᑲᑎᓯᒪᔪᓪᓗ ᐊᓄᕆᕐᔪᐊᕐᒥᑦ ᓯᕿᓂᕐᒥᓪᓗ 

ᓱᒃᑲᔪᒥᑦ ᐅᖅᓱᐊᓗᒃ ᑎᒡᔪᖅᐸᓪᓕᐊᓚᐅᖅᑐᖅ. ᕼᐋᒻᒪᓚᒃᑯᑦ ᐊᐅᓚᑦᑎᔨᖏᑦ ᓇᓗᓇᐃᖅᓯᓚᐅᖅᐳᑦ 

ᓄᓇᓕᖕᒥᐅᑦ ᐅᖃᐅᔾᔭᐅᓚᐅᕐᓂᖏᓐᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑦᑕᕐᓇᕐᓂᖏᓐᓂᒃ 

ᒥᑭᑦᑐᑯᓘᓂᖏᓐᓂᒃ, ᑕᐃᒃᑯᐊᓗ ᐊᐅᓪᓚᓚᐅᖅᑐᑦ ᐊᖏᕐᕋᑦᑎᐊᕈᓐᓇᕐᓂᖏᓐᓂᒃ. 

ᐊᐱᖅᑯᑎ: ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᑭᐅᓚᐅᖅᐸᑦ ᐅᖅᓱᐊᓗᒃ ᑯᕕᑎᓪᓗᒍ ᑕᐃᒪᓐᓇ 

ᐊᑯᓂᐅᑎᒋᔪᐊᓗᒃ?   

ᐅᖅᓱᐊᓗᓕᕆᔨᒃᑯᑦ ᖃᐅᔨᒃᑲᖅᑕᐅᓚᐅᖅᑐᑦ ᐅᖅᓱᐊᓗᖕᒥᑦ ᑯᕕᔪᖃᓚᐅᕐᓂᖓᓂᑦ 1−ᒥᑦ 

ᐅᓐᓄᒃᓴᒃᑯᑦ ᔪᓚᐃ 22, 2024−ᒥᑦ. ᐱᔾᔪᑕᐅᔪᖅ ᓇᓗᓇᐃᖅᑕᐅᓚᐅᖅᐳᖅ ᓄᖅᑲᖅᑎᑕᐅᓪᓗᓂᓗ, 

ᒥᒃᖠᒋᐊᕈᑕᐅᓪᓗᓂ ᐊᓯᐅᔨᔭᐅᒃᑲᓐᓂᑐᐃᓐᓇᕆᐊᖃᕐᓂᕐᒥᒃ ᐊᒻᒪ ᐋᓐᓂᕈᑕᐅᒃᑲᓐᓂᕋᔭᖅᑐᒥᒃ 

ᓄᓇᖅᑲᑎᒌᓄᑦ. ᖃᐅᔨᒃᑲᖅᑕᐅᑲᐅᑎᒋᓚᐅᖅᑎᓪᓗᒋᑦ, ᐊᒃᑐᐃᓗᐊᖅᑕᐃᓕᑎᑦᑎᓂᖅ ᐊᒻᒪ 

ᐋᖅᑭᒋᐊᖅᓯᓂᕐᒧᑦ ᐸᕐᓇᐅᑎᑦ ᐊᑐᓕᖅᑎᑕᐅᓚᐅᖅᐳᑦ. ᐊᕙᑎᓕᕆᓂᕐᒧᑦ ᖃᐅᔨᒪᔨᑕᑦ 

ᓄᓇᒦᓚᐅᖅᑐᑦ ᐃᑲᕐᕋᑦ ᑎᓴᒪᓂᒃ ᖃᐅᔨᒃᑲᐃᓚᐅᖅᖢᑎᒃ ᐱᓕᕆᕝᕕᖕᒧᑦ.  

ᓄᓇᓕᖕᓂ, ᐱᓕᕆᔩᑦ ᐊᕙᑎᓕᕆᔨᒃᑯᓐᓂ ᐳᓛᕆᐊᓚᐅᖅᐳᑦ ᑯᕕᕝᕕᖕᒧᑦ ᓇᓗᓇᐃᖅᓯᓪᓗᑎᒡᓗ 

ᓈᒻᒪᒃᑐᒥᒃ ᐱᓇᔫᑎᒥᒃ ᐱᔪᓂᒃ ᐱᖁᑎᓂᒃ ᒪᓕᒃᖢᑎᒃ ᒪᓕᒋᐊᓕᖕᓂᒃ. ᐊᒻᒪ ᓱᓕ, 

ᐱᒋᐊᖅᑎᑦᑎᓚᐅᖅᐳᑦ ᐊᔾᔨᓕᐅᖅᓯᔾᔪᑎᓂᒃ (PID) ᓇᓗᓇᐃᖅᓯᓇᓱᒃᖢᑎᒃ ᐳᔪᖏᑦ 

ᐱᑕᖃᙱᒃᑲᓗᐊᕐᒪᖔᑕ ᑯᕕᕝᕕᐅᔫᑉ ᖃᓂᒋᔮᓂ.  

ᐱᔾᔪᑕᐅᔪᒥᒃ ᖃᐅᔨᒪᔨᑕᒻᒪᕇᑦ ᖃᐅᔨᓴᓚᐅᖅᐳᑦ ᐊᑦᑕᕐᓇᕐᓂᖓᓂᒃ ᓄᓇᓕᖕᓄᑦ ᒥᑭᑦᑐᑯᓘᓂᖓᓂᒃ 

ᑐᓴᖅᑎᑦᑎᔾᔪᑕᐅᓪᓗᓂᓗ ᕼᐋᒻᒪᓚᒃᑯᓐᓄᑦ.  

ᐊᐱᖅᑯᑎ: ᐃᓱᒫᓘᑎᑕᖃᖅᐸ ᓴᓂᑭᓗᐊᕐᒥᐅᑦ ᐊᑦᑕᕐᓇᖅᑐᒦᖁᓇᒋᑦ?  

ᓄᓇᓕᖕᓂ ᐆᒪᔪᕐᓂᐊᖅᑎ ᖃᐅᔨᓴᓚᐅᖅᐳᖅ ᐅᖅᓱᐊᓘᑉ ᐳᔪᖓᓂ ᓇᓂᓯᙱᖦᖢᓂᓗ ᑎᖕᒥᑳᓲᓂᒃ 

ᑯᕕᕝᕕᐅᑲᐅᑎᒋᔫᑉ ᓯᓚᑖᓂ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᑕᒪᓐᓇ ᑯᕕᔪᖅ ᐃᓱᒪᒋᔭᐅᕗᖅ 

ᐊᑦᑎᒃᑐᒥᒃ ᖁᐊᖅᓵᕐᓇᖅᑐᖃᕐᓂᖓᓂᒃ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ.  

ᐊᐱᖅᑯᑎ: ᖃᓄᖅ ᐋᖅᑭᒋᐊᖅᑕᐅᓯᒪᓕᖅᐸᑦ ᐊᒻᒪᓗ ᖃᓄᐃᓕᐅᕐᓂᐊᖅᐸᑦ ᓴᓂᑭᓗᐊᕐᒥᐅᑦ 

ᐊᑦᑕᕐᓇᖅᑐᒦᖁᓇᒋᑦ?  



 

ᑐᓴᒐᒃᓴᓕᕆᔨᒃᑯᑦ 

ᐅᖅᓱᐊᓗᒃ ᐱᔭᐅᓚᐅᖅᑐᑦ ᐃᔅᓴᔭᑦᑐᓄᑦ ᐴᖅᑲᖅᑕᐅᓪᓗᑎᒡᓗ quartex ᐴᒃᓴᐅᑎᓄᑦ ᐊᒻᒪ 

ᖃᑦᑕᐅᔭᕐᔪᐊᓄᑦ. ᐊᒥᐊᒃᑯᕐᓗᑯᖏᑦ ᓱᓕ ᐅᖅᓱᖅᑖᕐᕕᖕᒦᖏᓐᓇᖅᑐᑦ ᐴᖅᑲᖅᓯᒪᓪᓗᑎᒃ 

ᕿᓚᒃᓯᒪᙱᑦᑐᓄᑦ ᑎᒡᔪᖅᑎᑕᐅᓵᓕᓇᓱᒃᖢᑎᒃ. ᓄᓇᑦᑕ ᐊᕙᑎᓕᕆᔨᒃᑯᑦ ᑎᑭᓚᐅᖅᑎᓪᓗᒋᑦ 5:00-

ᒧᐊᖅᑎᓪᓗᒍ ᐅᓐᓄᒃᓴᒃᑯᑦ ᔪᓚᐃ 22, 2024-ᒥ, ᐅᖅᓱᐊᓗᕕᓂᙶᖅᑐᒥᒃ ᐱᑕᖃᓚᐅᙱᓚᖅ, ᐊᒻᒪ 

ᑲᑎᖦᖢᒋᑦ ᐊᓄᕆᕐᔪᐊᖅᑎᓪᓗᒍ ᐊᒻᒪ ᓯᕿᓐᓂᑲᑕᒃᑎᓪᓗᒍ ᓱᒃᑲᔪᒥᒃ ᐅᖅᓱᐊᓗᒃ 

ᑎᒡᔪᖅᐸᓪᓕᐊᓂᖅᓴᐅᓚᐅᖅᐳᖅ, ᓄᓇᓕᖕᒥᐅᑦ ᐅᖃᐅᔾᔭᐅᓚᐅᖅᖢᑎᒃ 

ᐊᑦᑕᕐᓇᖅᑐᖃᓗᐊᙱᓐᓂᖓᓂᒃ, ᐊᖏᕐᕋᒥᓄᓪᓗ ᐅᑎᕈᓐᓇᖅᓯᓚᐅᖅᐳᑦ.  

ᐊᐱᖅᑯᑎ: ᖃᓄᐃᓕᐅᕐᓂᐊᖅᐸᑦ ᐅᖅᓱᐊᓗᒃ ᑯᕕᔪᖃᓛᖁᓇᒍ ᑖᔅᓱᑐᓇᖅ ᓯᕗᓂᒃᓴᑦᑎᓐᓂ?  

ᒪᓕᒋᐊᓖᑦ ᐃᓕᔭᐅᓯᒪᔪᑦ ᐊᑦᑕᕐᓇᖅᑐᒦᖁᓇᒋᑦ ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᔾᔪᑎᖏᑦ. 

ᐱᓕᒻᒪᒃᓴᕐᓂᖅ ᐊᒻᒪ ᐃᓕᓐᓂᐊᕐᓂᖅ ᓯᕗᓪᓕᐅᔾᔭᐅᖏᓐᓇᖃᑦᑕᖅᐳᑦ ᒥᒃᖠᒋᐊᖅᑎᓐᓇᓱᒃᖢᒋᑦ 

ᐃᓄᐃᑦ ᑕᒻᒪᑐᐃᓐᓇᕆᐊᖃᕐᓂᖏᑦ ᐊᐅᓚᓂᕆᔭᐅᔪᓂ.  

ᐊᐱᖅᑯᑎ: ᓄᓇᓕᖕᒥᐅᑦ ᑭᓱᓂᒃ ᖃᐅᔨᒪᔭᕆᐊᖃᖅᐸᑦ ᐅᖅᓱᐊᓗᖕᒥ ᑯᕕᔪᖃᑳᓪᓚᖕᓂᖅᐸᑦ?  

ᐅᖅᓱᐊᓗᖕᒥ ᑯᕕᔪᖃᕐᓂᖅᐸᑦ, ᐃᓄᐃᑦ ᐅᖃᐅᔾᔨᖁᔭᐅᕗᑦ ᐱᓕᕆᔨᓪᓗᐊᑕᓂᒃ ᐊᕙᑎᓕᕆᔨᒃᑯᓐᓂ 

ᐃᑲᕐᕋᓄᑦ 24-ᓄᑦ ᐅᖃᓗᒡᕕᒃᓴᖅ ᐅᖃᓗᒡᕕᒋᓗᒍ: 867-920-8130.  

ᓄᓇᕗᑦ ᒐᕙᒪᒃᑯᑦ ᓯᕗᓪᓕᖅᐸᐅᓪᓗᓂ ᓱᓕ ᐱᕝᕕᐅᖃᑦᑕᖅᐳᑦ ᑕᑎᒋᔭᒃᓴᐅᔪᓂᒃ ᑐᑭᓯᒋᐊᒐᒃᓴᓂᒃ 

ᑯᕕᔪᖃᖅᑎᓪᓗᒍ ᑭᐅᔪᖃᖅᑎᓪᓗᒍ ᐊᒻᒪ ᑐᐊᕕᕐᓇᖅᑐᓕᕆᔪᖃᖅᑎᓪᓗᒍ.  

ᐊᐱᖅᑯᑎ: ᑐᐊᕕᕐᓇᖅᑐᖃᕐᓂᕋᐃᔪᖃᓚᐅᖅᐸ ᐃᑉᐸᒃᓴᖅ ᐅᖅᓱᐊᓗᒃ ᑯᕕᑎᓪᓗᒍ? 

ᓴᓂᑭᓗᐊᕐᒥ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐱᖁᔨᕗᖔᓕᐅᓚᐅᙱᑦᑐᑦ ᓇᓗᓇᐃᖅᓯᖁᔨᓪᓗᑎᒃ 

ᓄᓇᓕᖕᓂ ᑐᐊᕕᕐᓇᖅᑐᖅᑕᖃᓕᕐᓂᖓᓂᒃ, ᕼᐋᒻᒪᓚᒃᑯᑦ ᐱᖁᔭᖓ ᒪᓕᒃᖢᒍ. ᐊᒻᒪ ᓱᓕ, 

ᐃᑲᔪᖅᑕᐅᔪᒪᔪᓂᒃ ᑐᒃᓯᕋᖅᑐᖃᓚᐅᙱᑦᑐᖅ ᓄᓇᓕᖕᓂ ᓄᓇᕗᑦ ᒐᕙᒪᒃᑯᓐᓂ.  

ᑕᐃᒪᐃᒃᑲᓗᐊᖅᑎᓪᓗᒍ, ᕼᐋᒻᒪᓚᒃᑯᑦ ᐊᐅᓚᑦᑎᔨᒻᒪᕆᖏᑦ ᐃᓄᑑᓪᓗᑎᒃ ᐋᖅᑭᒃᓯᓚᐅᖅᐳᑦ 

ᐅᖅᓱᐊᓗᖕᒥ ᑯᕕᔪᖅ ᓄᓇᓕᖕᓂ ᐊᓂᔭᕆᐊᖃᖅᑎᑦᑎᓂᖓᓂᒃ ᐃᓚᐅᑎᑦᑎᓪᓗᑎᒡᓗ ᓄᓇᓕᖕᓂ 

ᐸᓖᓯᒃᑯᓐᓂ ᖃᑦᑎᕆᔨᒃᑯᓐᓂ ᐃᑲᔪᖅᑐᐃᔪᒪᓪᓗᑎᒃ ᑖᔅᓱᒥᖓ ᐃᓱᒪᓕᐅᕈᑕᐅᔪᒥᒃ.  

ᐊᐱᖅᑯᑎ: ᐅᑯᐊ ᐊᑦᑕᕐᓇᑐᐃᓐᓇᕆᐊᓖᑦ ᓇᓗᓇᐃᖅᑕᐅᓚᐅᖅᑐᑦ ᐃᓄᓕᒫᓄᑦ? 

ᐅᓗᕆᐊᓇᖅᑐᑦ ᐅᖅᓱᐊᓗᖕᒧᑦ ᑯᕕᔪᒧᑦ ᐅᖅᓱᖅᑖᕐᕕᖕᒥᑦ ᐊᑦᑎᒃᑐᒦᓐᓇᓱᒋᔭᐅᓚᐅᖅᑐᖅ. ᐳᔪᐊᓗᐃᑦ 

ᓄᖑᑉᐸᓪᓕᐊᓂᖏᑦ ᓱᒃᑲᔪᒥᒃ ᑎᒡᔪᖅᐸᓪᓕᐊᕗᖅ. ᐅᖅᓱᐊᓗᓕᕆᔨᒃᑯᑦ ᐊᕙᑎᓕᕆᓂᕐᒧᑦ 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅ ᓄᓇᑦᑕ ᐊᕙᑎᓕᕆᓂᕐᒧᑦ, ᖃᐅᔨᓴᒃᑲᓐᓂᖅᖢᓂ ᑯᕕᔪᖅ 

ᖃᐅᔨᓪᓗᓂᓗ ᐊᑦᑕᕐᓇᕐᓂᖓ ᐊᑦᑎᒃᑐᒦᓪᓗᓂ ᓇᐅᒃᑯᑐᐃᓐᓇᖅ ᐊᕙᑎᒋᔭᒃᑯᑦ. ᑯᕕᔪᖅ ᐅᖅᓱᐊᓗᒃ 

ᓱᓕ ᐃᓗᐊᓃᖏᓐᓇᖅᐳᖅ ᖃᑦᑕᐅᔭᙳᐊᑉ ᐃᒪᖓᑕ ᖃᓂᒋᔮᓃᖦᖢᓂ ᐊᑦᑕᕐᓇᖅᑐᒦᓗᐊᙱᖦᖢᓂ 

ᓄᓇᓕᖕᓄᑦ ᐃᒪᐅᓂᕐᓄᓪᓘᓐᓃᑦ. ᑭᓱᓕᒫᑦ ᑕᐅᑐᒃᖢᒋᑦ, ᓴᓂᑭᓗᐊᕐᒥᐅᑦ ᐊᑦᑕᕐᓇᖅᑐᒦᙱᑦᑐᑦ.  

 

 


